
 
 

 
 
 
 
 

 

 

 

 

 

Nimewo 22 

 

D E K R È  E G Z E K I T I F 

 
SISPANSYON TANPORÈ DISPOZISYON KI KONSÈNE REDRÈSMAN ENFRASTRIKTI RESOUS 

AGRIKÒL AK RESOUS NATIRÈL A BEZWEN LAJAN POU BITASYON LOKAL KI AFEKTE 
NAN IJANS ETA A AKÒZ KATASTWÒF 

 
 

ALÒSKE, nan dat 25 out 2011, mwen te pibliye Dekrè Egzekitif Nimewo 17 pou deklare yon ijans 
akòz katastwòf nan Bronx, Kings, New York, Queens, Richmond, Nassau, Suffolk, ak nan zòn toupre yo nan 
Eta New York; epi 
      

ALÒSKE, nan dat 27 out 2011, ak dat ki vini annapre yo, Siklòn Irene ak Tanpèt Twopikal Lee te 
lakòz blakawout ak gwo inondasyon; domaj nan kay, nan biznis, nan bitasyon ak nan enfrastrikti sèvis 
transpò; destwiksyon danre ak pèt betay; epi sa te lakòz difikilte pèsonèl, deplasman fanmi, tankou fanmi k ap 
viv nan bitasyon yo, nan anpil zòn Eta a; epi 

 
ALÒSKE, nan dat 15 septanm 2011, mwen te pibliye Dekrè Egzekitif Nimewo 21, ki amande Dekrè 

Egzekitif Nimewo 17 pou deklare yon ijans nan Eta a akòz Katastwòf nan lòt konte ki afekte nan move tan sa 
yo, tankou Albany, Broome, Chenango, Chemung, Clinton, Columbia, Delaware, Dutchess, Essex, Greene, 
Herkimer, Montgomery, Oneida, Orange, Otsego, Putnam, Rensselaer, Rockland, Saratoga, Schenectady, 
Schoharie, Sullivan, Tioga, Ulster, Warren, Washington ak Westchester; epi  

 
ALÒSKE, gen yon nesesite pou abòde dega katastwòf sa yo te lakòz nan bitasyon yo, pou ede 

kiltivatè yo repare teren agrikòl yo, pou anpeche lòt degradasyon resous natirèl yo avèk aplikasyon oswa 
reparasyon Pi Bon Pratik Jesyon pou Konsèvasyon nan Ijans (Emergency Conservation Best Management 
Practices), epitou pou abòde nesesite lajan imedyat pou bitasyon yo, tankou reparasyon bilding agrikòl yo, ak 
ranplasman enstalasyon ak ekipman pèmanan; epi 
 

ALÒSKE, nan dat 3 septanm 2011, mwen te anonse kreyasyon yon Fon pou Redrèsman Kominotè ak 
Agrikòl (Agriculture and Community Recovery Fund: “ACRF”) pou ede rekonstwi endistri agrikòl la nan zòn 
agrikòl ki afekte nan katastwòf sa yo.  ACRF gen ladan lajan ki sòti nan: (i) Upstate Agricultural Economic 
Development Capital Fund for Soil and Water Conservation Districts pou ede kiltivatè yo nan reparasyon 
teren agrikòl ki domaje akòz katastwòf natirèl, epi pou anpeche lòt degradasyon resous natirèl avèk 
aplikasyon oswa reparasyon Pi Bon Pratik Konsèvasyon nan Ijans, (ii) Pwogram Community Development 
Block Grant pou operasyon sou bitasyon ak depans envestisman, epi (iv) lajan sa yo ki disponib nenpòt kilè 
pou objektif Dekrè sa a; epi  

KOUNYE A, KIDONK, Mwen, ANDREW M. CUOMO, Gouvènè Eta New York, akòz otorite 

mwen genyen dapre Seksyon 29-a ak Atik 2-B Lwa Egzekitif la pou sispann pou yon ti tan epitou pou chanje 
oswa pou modifye dispozisyon espesifik nenpòt lwa jeneral, lwa lokal, òdonans, lòd, règ, oswa règleman, 
oswa kèk pati ladan yo, pou  nenpòt ajans pandan yon ijans nan Eta a akòz katastwòf, si konfòmite avèk 
dispozisyon sa yo ta anpeche, jennen oswa retade nenpòt aksyon ki nesesè pou siviv avèk katastwòf la, mwen 
sispann oswa modifye pou yon ti tan, pou peryòd ant dat Dekrè Egzekitif sa a jouk lè gen lòt avi, nan lwa  
sa yo: 
 
 

1.   Sou-divizyon (1), (2) ak (4) Seksyon 16-s Chapit 174 Lwa 1968 yo, nan limit Manm Komisyon 
Agrikilti ak Mache (Agriculture and Markets) jwenn otorizasyon pou bay asistans finansye nan distri 
konsèvasyon sòl ak dlo, jan sa defini nan sou-divizyon (1) Seksyon 3 Lwa sou Distri Konsèvasyon Sòl ak 
Dlo, pou aktivite kalifye jan sa endike nan sou-divizyon (2) Seksyon 16-s, yon fason ki konfòm avèk kritè 
Manm Komisyon an devlope, sizoka Manm Komisyon an detèmine li nesesè pou otorize pou yo akòz kontra 
pou ijans yo nan Distri Konsèvasyon Sòl ak Dlo; 

 
 

2.   Langaj afektasyon ki amande a ak re-afekte dapre Seksyon 1 Chapit 54 Lwa 2011 yo pou Upstate 
Agricultural Economic Development Fund nan Re-afektasyon pwojè Kapital New York State Urban 
Development Corporation (“UDC”) pou 2011-2012, nan limit yo dwe sou-afekte $5 milyon dola afektasyon 
ant Upstate Agricultural Economic Development Fund ak Depatman Agrikilti ak Mache, epi ki anba 
administrasyon Manm Komisyon Agrikilti ak Mache pou ACRF, pa dwe depannde yon plan Prezidan Upstate 
Empire State Development Corporation soumèt, epi ki jwenn apwobasyon Direktè Bidjè a; 

 
 
3.   Seksyon 142 ak 143 Lwa sou Devlopman Ekonomik (Economic Development Law), nan limit 

Manm Komisyon Agrikilti ak Mache detèmine li nesesè pou anile nenpòt egzijans pou pibliye, nan bilten 
opòtinite pou acha nan Eta a oswa lòt kote, avi opòtinite pou kontra acha anrapò avèk distribisyon lajan pou 
Distri Konsèvasyon Sòl ak Dlo anba ACRF la; 

 
 
4.   Sou-divizyon (4-a) Seksyon 146 Lwa Egzekitif la, nan limit (i) Manm Komisyon Agrikilti ak 

Mache detèmine li nesesè pou anile nenpòt egzijans pou pibliye, nan Rejis Eta (State Register) a oswa lòt 
kote, avi disponiblite lajan pou Distri Konsèvasyon Sòl ak Dlo anba ACRF, epi (ii) prezidan Housing Trust 
Fund Corporation detèmine li nesesè pou anile nenpòt egzijans pou pibliye, nan Rejis Eta a oswa lòt kote, avi 
disponiblite lajan nan pwogram Community Block Grant Development ki deziyen anba ACRF; 

 
 
5.   Seksyon 112 Lwa Finans Eta a, nan limit ki konfòm avèk Atik V, Seksyon 1 Konstitisyon Eta a, 

epitou nan limit Manm Komisyon Agrikilti ak Mache  a detèmine li nesesè pou bay kontra pou ijans yo; 
 
 
6.   Seksyon 139-j, 139-k ak 163 Lwa Finans Eta a, nan limit pou pèmèt Manm Komisyon Agrikilti ak 

Mache achte machandiz ki nesesè ak kontra pou sèvis san pwosesis nòmal pou fè acha; 
 
 
7.   Seksyon 21-2100 Lwa sou Vilaj (Village Law), nan limit pou elimine peryòd minimòm sèt jou 

pou tann nan anvan yo kapab fè yon odyans piblik ak nenpòt egzijans pou bay avi, pou pèmèt Housing Trust 
Fund Corporation ak/oswa aplikan ki kalifye pou resevwa lajan Community Development Block Grant; 

 
 

8.   Tit 21, Chapit L, Pati 4243, Kòd, Règ, ak Règleman New York (New York Codes, Rules, and 
Regulations), UDC te pibliye pou Lajan Devlopman Ekonomik ki kreye yon fason ki konfòm avèk Seksyon 
16-i Lwa New York State Urban Development Corporation, nan limit UDC detèmine li dwe nesesè pou 
prevwa modifikasyon nan kontra ki egziste ant UDC ak Otorite Devlopman Endistriyèl  Konte Essex (Essex 
County Industrial Development Authority)pou kapab ofri prè pou biznis agrikòl ki nan Konte Essex epi ki te 
afekte nan katastwòf yo; epi 

9.   Sou-divizyon (2) Seksyon 14.09 Lwa sou Pak, Lwazi ak Konsèvasyon Istorik, nan limit pou 
mande Manm Komisyon Pak, Lwazi, ak Konsèvasyon Istorik pou fè revizyon ki nesesè a nan yon mannyè 
rapid, tankou si yon pwojè ki aplikab ka gen yon konsekans negatif sou nenpòt pwopriyete ki endike nan 
Rejis Nasyonal Espas Istorik yo, oswa ki endike nan Rejis Eta a, oswa yo detèmine ki kalifye pou mete nan 
Rejis Eta a. 
 

 

F È T anba siyati mwen ak So Prive Eta a nan Vil 

Albany, senkyèm jou mwa septanm nan 

ane de mil onz. 

 

 

GOUVÈNÈ A             

 

 

 Sekretè Gouvènè a 

 
 
 


